
விஶ்வகர்மக்ரு’த

ப⁴ரத்³வாஜ உவாச –

யை:ஸ்துதோ நாமபி⁴ஸ்தேந ஸவிதா விஶ்வகர்மணா ।
தாந்யஹம் ஶ்ரோதுமிச்சா²மி வத³ஸூத விவஸ்வத: ॥ 1॥
ஸூத உவாச –

தாநி மே ஶ‍்ரு’ணு நாமாநி யை:ஸ்துதோ விஶ்வகர்மணா ।
ஸவிதா தாநி வக்ஷ்யாமி ஸர்வபாபஹராணி தே ॥ 2॥
ஆதி³த்ய:ஸவிதா ஸூர்ய: க²க:³ பூஷா க³ப⁴ஸ்திமாந் ।
திமிரோந்மத²ந: ஶம்பு⁴ஸ்த்வஷ்டா மார்தண்ட³ஆஶுக:³ ॥ 3॥
ஹிரண்யக³ர்ப:⁴ கபிலஸ்தபநோ பா⁴ஸ்கரோ ரவி: ।
அக்³நிக³ர்போ⁴ऽதி³தே: புத்ர: ஶம்பு⁴ஸ்திமிரநாஶந: ॥ 4॥
அம்ஶுமாநம்ஶுமாலீ ச தமோக்⁴நஸ்தேஜஸாம் நிதி: ⁴ ।
ஆதபீ மண்ட³லீ ம்ரு’த்யு: கபில:ஸர்வதாபந: ॥ 5॥
ஹரிர்விஶ்வோ மஹாதேஜா:ஸர்வரத்நப்ரபா⁴கர: ।
அம்ஶுமாலீ திமிரஹா ரு’க்³யஜுஸ்ஸாமபா⁴வித: ॥ 6॥
ப்ராணாவிஷ்கரணோ மித்ர:ஸுப்ரதீ³போ மநோஜவ: ।
யஜ்ஞேஶோ கோ³பதி:ஶ்ரீமாந் பூ⁴தஜ்ஞ: க்லேஶநாஶந: ॥ 7॥
அமித்ரஹா ஶிவோ ஹம்ஸோ நாயக: ப்ரியத³ர்ஶந: ।
ஶுத்³தோ⁴ விரோசந: கேஶீ ஸஹஸ்ராம்ஶு: ப்ரதர்த³ந: ॥ 8॥
த⁴ர்மரஶ்மி: பதங்க³ஶ்ச விஶாலோ விஶ்வஸம்ஸ்துத: ।
து³ர்விஜ்ஞேயக³தி: ஶூரஸ்தேஜோராஶிர்மஹாயஶா: ॥ 9॥
ப்⁴ராஜிஷ்ணுர்ஜ்யோதிஷாமீஶோ விஜிஷ்ணுர்விஶ்வபா⁴வந: ।
ப்ரப⁴விஷ்ணு: ப்ரகாஶாத்மா ஜ்ஞாநராஶி: ப்ரபா⁴கர: ॥ 10॥

ஆதி³த்யோ விஶ்வத்³ரு’க்³ யஜ்ஞகர்தா நேதா யஶஸ்கர: ।
விமலோ வீர்யவாநீஶோ யோக³ஜ்ஞோ யோக³பா⁴வந: ॥ 11॥
அம்ரு’தாத்மா ஶிவோ நித்யோ வரேண்யோ வரத:³ ப்ரபு: ⁴ ।
த⁴நத:³ ப்ராணத:³ ஶ்ரேஷ்ட:² காமத:³ காமரூபத்⁴ரு’க் ॥ 12॥
தரணி: ஶாஶ்வத: ஶாஸ்தா ஶாஸ்த்ரஜ்ஞஸ்தபந: ஶய: ।
வேத³க³ர்போ⁴ விபு⁴ர்வீர: ஶாந்த:ஸாவித்ரிவல்லப: ⁴ ॥ 13॥
த்⁴யேயோ விஶ்வேஶ்வரோ ப⁴ர்தா லோகநாதோ² மஹேஶ்வர: ।
மஹேந்த்³ரோ வருணோ தா⁴தா விஷ்ணுரக்³நிர்தி³வாகர: ॥ 14॥
ஏதைஸ்து நாமபி:⁴ ஸூர்ய:ஸ்துதஸ்தேந மஹாத்மநா ।
உவாச விஶ்வகர்மாணம் ப்ரஸந்நோ ப⁴க³வாந் ரவி: ॥ 15॥
ப்⁴ரமிமாரோப்ய மாமத்ர மண்ட³லம் மம ஶாதய ।
த்வத்பு³த்³தி⁴ஸ்த²ம் மயா ஜ்ஞாதமேவமௌஷ்ண்யம் ஶமம் வ்ரஜேத் ॥ 16॥
இத்யுக்தோ விஶ்வகர்மா ச ததா²ஸ க்ரு’தவாந் த்³விஜ ।
ஶாந்தோஷ்ண:ஸவிதா தஸ்ய து³ஹிதுர்விஶ்வகர்மண: ॥ 17॥
ஸம்ஜ்ஞாயாஶ்சாப⁴வத்³விப்ர பா⁴நுஸ்த்வஷ்டாரமப்³ரவீத் ।
த்வயா யஸ்மாத் ஸ்துதோऽஹம் வை நாம்நாமஷ்டஶதேந ச ॥ 18॥
வரம் வ்ரு’ணீஷ்வ தஸ்மாத் த்வம் வரதோ³ऽஹம் தவாநக⁴ ।
இத்யுக்தோ பா⁴நுநா ஸோऽத² விஶ்வகர்மாப்³ரவீதி³த³ம் ॥ 19॥
வரதோ³ யதி³ மே தே³வ வரமேதம் ப்ரயச்ச² மே ।
ஏதைஸ்து நாமபி⁴ர்யஸ்த்வாம் நர:ஸ்தோஷ்யதி நித்யஶ: ॥ 20॥
தஸ்ய பாபக்ஷயம் தே³வ குரு ப⁴க்தஸ்ய பா⁴ஸ்கர ॥ 21॥
தேநைவமுக்தோ தி³நக்ரு’த் ததே²தி
த்வஷ்டாரமுக்த்வா விரராம பா⁴ஸ்கர: ।
ஸம்ஜ்ஞாம் விஶங்காம் ரவிமண்ட³லஸ்தி²தாம்
க்ரு’த்வா ஜகா³மாத² ரவிம் ப்ரஸாத்³ய ॥ 22॥
இதி ஶ்ரீநரஸிம்ஹபுராணே ஏகோநவிம்ஶோऽத்⁴யாய: ॥ 19॥

